Utusan Borneo : 4 Julai 2026

Remaja peras ugut ibu dakwa diculik dan
dibunuh jika wang tebusan tidak dibayar

KUCHING : Seorang re-
maja perempuan berusia 19
tahun mengaku bersalah di
Mahkamah Sesyen di sini, se-
malamatas pertuduhan mem-
eras ugut ibu kandungnya
sendiri dengan menghantar
.mesej WhatsApp mendakwa
dia diculik serta akan dibunuh
sekiranya wang tebusan
RM18,000 tidak dibayar.
Tertuduh membuat pen-
gakuan berkenaan di hadapan
Hakim Iris Awen Jon selepas
pertudubhan mengikut Sek-
syen 387 Kanun Keseksaan
dibacakan terhadapnya oleh
jurubahasa mahkamah.
Seksyen berkenaan mem-
bawa hukuman penjara se-
hingga 10 tahun dan boleh
disebat, jika sabit kesalahan.
Iris bagaimanapun
menetapkan 4 Ogos 2026
untuk mendengar laporan so-
sial tertuduh memandangkan
dia merupakan pesalah muda,
selain memerintahkan ter-

MENGAKU BERSALAH: Tertuduh (tengah) diiringi Pegawai
Penyiasat Inspektor Awang Iswandi Awang Mahmuddin (kiri)
dan polis ketika berada di hadapan kamar Mahkamah Kuching,
semalam.

tuduh diremanlanjut sehingga
sebutan kes berikutnya.
Mengikut pertuduhan, ter-
tuduh didakwa memeras ugut
ibu kandungnya yang berusia
43 tahun, dengan menimbul-
kan ketakutan bahawa anak
perempuannya iaitu tertuduh
sendiri, akan dibunuhsekiran-

ya wang tebusan RM18,000
tidak dibayar.

Kesalahan itu didakwa di-
lakukannya sekitar jam 3.20
petang pada 18 Jun 2026 di
sebuah premis di Taman Per-
niagaan Setia di Johor Bahru,
Johot.

Difahamkan, tertuduh yang

diketahui berada di Johor
Bahrusejak 27 Mei2026 telah
memperdayaibukandungnya
dengan menghantar mesej
WhatsApp menggunakan
nombor telefon baru dibelinya
dan menyatakan tertuduh
diculik serta menuntut wang
tebusan RM18,000.

Keadaan ini membuatkan
pengadu berasa dalam kead-
aan takut dan seterusnya
membuat laporan polis di
Balai Polis Kota Sentosa di
sini.

Siasatan polis kemudian
mendapati dakwaan pen-
culikan itu adalah rekaan
tertuduh sendiri bagi mem-
perdaya ibu kandungnya
supaya menyerahkan wang
sebagai wang perbelanjaan
peribadi.

Pendakwaan dilakukanoleh
Timbalan Pendakwa Raya
Adriana Maisarah Mohd Farid
sementara tertuduh tidak
diwakili peguam.



